
				இப்பக்கம் மெய்ப்பு பார்க்கப்படவில்லை
15 நினைவு அலைகள்

நான் பொது மக்கள் கூட்டங்களிலும் என் மனைவி, பெண் மக்கள் கூட்டத்திலும் பேசுவது வழக்கம்.

பிதிகளைத் தணிப்பதையும் பதுக்கல்களைக் குறைப்பதையும் மையமாக்கி இருவரும் உரையாற்றுவோம்.

பட்டாளத்தில் தச்சு, கருமார், எழுத்தர் வேலைகளுக்குச் சோ. தாராளமாக ஆள்கள் வந்தார்கள்.

அவர்களைப் பட்டாளத்துத் தேர்வுக்காக, பெங்களுர் அனுப் வைத்தேன்.

அவர்களில் பெரும்பாலோர் தேர்ந்து எடுக்கப்பட்டார்கள். பாதுகாப்புப் பத்திரங்களில் முதலீடு செய்ய வைப்பதிலும் சீகாகுளத்தில் பெற்ற அளவு வெற்றியைப் பெற்றேன்.

மாவட்ட ஆட்சியாளர், திரு. பெல் அய். சி. எஸ். என்பவர் தலைமையில் கூடிய மாவட்டப் போர் ஆதரவுக் குழுவில் பவ மூப்புடை அலுவலர்கள் சிலர்கூட அஞ்சி, அடக்கமாகப் பேசினார்கள் ‘முயல்வேன்’ என்று பணிவோடு கூறினார்கள்.

அன்றே. எனக்கு ஆசிரியப் பெரும்படை என் பக்கம் இருப்பதாக நம்பிக்கை. அதில் சுரந்த தெம்போடு, ஆட்சியாளர் கூறிய குறியீடுகளைக் கல்வித்துறை நிறைவேற்றும் என்று கணிர் என்று உரைத்தேன்.

“இளம்பிள்ளை பயம் அறியாது பேசுகிறது என்று எண்ணியவர்கள் உண்டு.

இருந்தால் என்ன? ஆசிரியர்கள், நான் எதிர்பார்த்தபடி, கைகொடுத்தார்கள்.

கெடுபிடி இல்லாமல், நாட்டுப்புறத்தாரோடும் பழகியதால், ஊா ஒத்துழைப்பும் கிடைத்தது. எதிர்பார்த்த குறியீடுகள் எட்டின.

இருபத்துநான்கு மணிகளும் பகலாகவே இருந்துவிடுவதில்லை. இரவும் இடைப்படும் அல்லவா?

என் நீண்ட வாழ்க்கை முழுதும் பெரும் அளவில் துன்பம் வந்து அணைக்கும்; துயரம் வந்து முட்டும்; கவலை வந்து கவ்வும்; ஒதுங்க ஒதுங்கிப் போனாலும் வம்பு வந்து மோதும்.

‘சாதியானாக வாழமாட்டேன். மனிதனாக வாழ்வேன்; மற்றவர்கள் அப்படி வாழ உதவுவேன் இதை வாழ்க்கையின் குறிக்கோளாக ஏற்றுக்கொண்டு இருந்தேன். இது உந்திக் கொண்டிருப்பதால், இன்றும் இருக்கிறேன்.

